
NITKELLMU L-LINGWAGG TA’ ALLA

Dan l-ahhar fuq hajt mimli graffiti f’pajjizna xi hadd kiteb hekk: “We want to know the price
of everything but not the value”. Hekk gralu Guda meta Marija, oht Lazzru, ghamlet dak il-
gest kollu mhabba lil Gesli meta sitt ijiem gabel il-festa tal-Ghid dan mar ghandhom
f’Betanja (ara Gw 12). Dakinhar, Marija hadet libbra fwieha tan-nard pur, tiswa hafna, u
dilket biha riglejn Gest, imbaghad ixxuttathomlu b’xagharha. Guda ma fehemx it-tifsira ta’
din l-azzjoni intima, tant li kkummenta li dik il-fwieha setghet inbieghet tliet mitt dinar biex
jinghataw lill-fogra. Guda ra l-importanza tal-flus imma mhux il-valur ta’ dak li ghamlet
Marija. Quddiem il-fatt li Kristu kien ittradut ghal tletin bi¢ca tal-fidda, bhal donnu Marija
ged tghid lil Gesti: “Ghalkemm Guda ma jhobbokx tant li ¢ahdek ghal tletin bi¢ca fidda, jien
inhobbok ghaxar darbiet aktar minnu” (30x10=300). Marija bhal donnha trid tghid lil Ges:
“Qatghuhielek ghall-mewt, imma jien irrid nidilkek bi fwieha li taghtik il-hajja, ghax kont int
li ghallimtna li l-imhabba taghti 1-hajja. Int habbejtna qatigh, u jien irrid inpattilek din I-
imhabba b’din il-fwieha”.

Kemm huwa sabih u jfuh il-lingwagg tal-bniedem meta jkun jagbel mal-lingwagg ta’ Alla!
Ghax dak li wettqet Marija kien il-lingwagg ta’ Gesll. Mhux biss ghaliex il-Mulej Gesu tana
l-kmandament tal-imhabba, imma wkoll ghax ftit jiem wara li sehhet din il-grajja, tkellem bl-
istess lingwagg ta’ Marija. Waqt 1-Ahhar Cena mad-dixxipli tieghu, Gesu nehha l-mantar
minn fuqu, ha fardal u rabtu ma’ qaddu. Imbaghad ferragh l-ilma fil-lenbija, u beda jahsel
saqgajn id-dixxipli u jixxuttahomlhom bil-fardal li kellu ma’ gaddu (ara Gw 13:4-5).

Kemm tkun haga sabiha li ahna nitghallmu nitkellmu dan il-lingwagg ta’ Alla — huwa kliem
li jmiss il-qlub. Marija tahsel ir-riglejn ta’ Gesu li mhux biss kienu kollha ghabra u hmieg,
imma kienu riglejn 1i ged imiddu 1-passi lejn il-qabar! Kapaci ahna mmellsu u nidilku bil-
fwejjah ir-riglejn imdennsa tal-proxxmu taghna, sahansitra ta’ min jista’ jkun ged jerhi r-riha
tal-mewt (mewt socjali jew spiritwali)? Dawn huma I-ghazliet li trid taghmel il-komunita
Nisranija biex tkun komunita li tigi emmnuta. Huma dawn l-ghazliet xi ftit skandaluzi li
jimlew id-dar taghna (il-Knisja) bil-fwieha tan-nard.

San Mark jghid 1i Marija kissret il-vazett tal-alabastru (ara 14:3) biex ferrghet in-nard u d-dar
imtliet bil-fwieha. Il-fwieha tferrxet meta Marija kissret lilha nfisha ghal Gesli — meta Gesli
kisser lilu nnifsu fuq is-salib u l1-imhabba tieghu mliet id-dinja. It-tkissir mhux dejjem xi haga
negattiva. Meta ahna, misjuga mill-imhabba, nac¢¢ettaw li nitkissru ghall-ohrajn (fiz-zwieg,
fil-familja, fuq ix-xoghol, fl-isport, u I-bgija), jew meta xi hadd jipprova jkissirna imma ahna
nahfrulu u nkomplu nhobbuh, minn dak it-tkissir tohrog il-fwieha bhal meta nkissru l-petali
ta’ fjura biex inxommu I-fwieha!

Marta hejjiet l-ikel ghal Gest; imma Gesl ma jridx l-opri taghna. Minflok, jippreferi I-
imhabba taghna lejh u lejn il-fogra. Kif Gesu jinnota lil Guda, il-fogra geghdin maghna
dejjem. Kif ihobb jghidilna 1-Papa Frangisku, il-fogra huma l-laham ta’ Kristu — huma dawk
li ghandhom ir-riglejn mahmugin, dawk li jinsabu fix-xifer tal-mewt. Dik il-passjoni li Marija
kellha lejn Kristu ha tkebbes fina passjoni lejn il-fogra.



Meta llum il-Knisja f’"Ghawdex qged tfakkar il-154 anniversarju minn meta 1-Papa Piju IX
waqqafha bhala Djocesi, nitolbu lil Alla biex il-Knisja taghna tkun titkellem bil-lingwagg ta’
Alla u ma tibzax thobb hafna, anki jekk dan jiswielha l-prezz li tinkiser, biex hekk tarmi 1-
fwieha.



